
Himalayakritam 3 Shiva Stotram

ஹிமாலயக்ரு’தம் 3 ஶிவஸ்தோத்ரம்

ஹிமாலய உவாச ।
ப்ரஸீத³ த³க்ஷயஜ்ஞக்⁴ந நரகார்ணவதாரக ।
ஸர்வாத்மரூப ஸர்வேஶ பரமாநந்த³விக்³ரஹ ॥ 63॥
கு³ணார்ணவ கு³ணாதீத கு³ணயுக்த க³ணேஶ்வர ।
கு³ணபீ³ஜ மஹாபா⁴க³ ப்ரஸீத³கு³ணிநாம் வர ॥ 64॥
யோகா³தா⁴ர யோக³ரூப யோக³ஜ்ஞ யோக³காரண ।
யோகீ³ஶ யோகி³நாம் பீ³ஜ ப்ரஸீத³ யோகி³நாம் கு³ரோ ॥ 65॥
ப்ரலயப்ரலயாத்³யைகப⁴வப்ரலயகாரண ।
ப்ரலயாந்தே ஸ்ரு’ஷ்டிபீ³ஜ ப்ரஸீத³ பரிபாலக ॥ 66॥
ஸம்ஹாரகாலே கோ⁴ரே ச ஸ்ரு’ஷ்டிஸம்ஹாரகாரண ।
து³ர்நிவார்ய து³ராராத்⁴ய சாஶுதோஷ ப்ரஸீத³ மே ॥ 67॥
காலஸ்வரூப காலேஶ காலே ச ப²லதா³யக ।
காலபீ³ஜைககாலக்⁴ந ப்ரஸீத³ காலபாலக ॥ 68॥
ஶிவஸ்வரூப ஶிவத³ ஶிவபீ³ஜ ஶிவாஶ்ரய ।
ஶிவபூ⁴த ஶிவப்ராண ப்ரஸீத³ பரமாஶ்ரய ॥ 69॥
இத்யேவம் ஸ்தவநம் க்ரு’த்வா விரராம ஹிமாலய: ।
ப்ரஶஶம்ஸு:ஸுரா:ஸர்வே முநயஶ்ச கி³ரீஶ்வரம் ॥ 70॥
ஹிமாலயக்ரு’தம் ஸ்தோத்ரம் ஸம்யதோ ய: படே²ந்நர: ।
ப்ரத³தா³தி ஶிவஸ்தஸ்மை வாஞ்சி²தம் ராதி⁴கே த்⁴ருவம் ॥ 71॥
இதி ஶ்ரீப்³ரஹ்மவைவர்தபுராணே ஶ்ரீக்ரு’ஷ்ணஜந்மக²ண்டே³ பூர்வே

சதுஶ்சத்வாரிம்ஶாத்⁴யாயாந்தர்க³தம்
ஹிமாலயக்ரு’தம் ஶிவஸ்தோத்ரம் ஸமாப்தம் ।

ப்³ரஹ்மவைவர்தபுராண ।ஶ்ரீக்ரு’ஷ்ணஜந்ம, பூர்வபா⁴க³ । அத்⁴யாய 44/63-71॥

